
  307  
 
 

 
    
   Kielce: Laboratorium Wiedzy Artur Borcuch     

Copyright © 2025 All rights reserved International Journal for Gospodarka i 
Innowacje This work licensed under a Creative Commons Attribution 4.0  

  

 

 

 GOSPODARKA I INNOWACJE  
	

Volume:	59	|	2025	

 
MOBIL TO’LOV TIZIMLARI: ULARNING AFZALLIKLARI, XAVFLARI VA 

IQTISODIY XAVFSIZLIKKA TA’SIRI 
 

Chorieva Nigina Qahramanovna 
Buxoro davlat universiteti Iqtisodiyot va turizm fakulteti, Iqtisodiyot kafedrasi o‘qituvchisi 

Rahimov Javohirbek Rustam o’g’li 
Buxoro davlat universiteti Iqtisodiyot va turizm fakulteti, 3-bosqich talabasi 

 

A R T I C L E I N F O.  Annotatsiya 

 

Kalit so’zlar: Mobil to’lov tizimlari, 
raqamli to’lovlar, moliyaviy 
texnologiyalar, iqtisodiy xavfsizlik, 
kiberxavfsizlik, firibgarlik, naqd 
pulsiz iqtisodiyot, moliyaviy 
inklyuziya, fintech, elektron 
tranzaksiyalar, onlayn to’lovlar, 
mobil ilovalar, to’lov xavfsizligi, 
moliyaviy barqarorlik, texnologik 
innovatsiyalar. 
 

 Ushbu maqolada mobil to’lov tizimlarining afzalliklari, xavflari 
va iqtisodiy xavfsizlikka ta’siri tahlil qilinadi. Ushbu 
texnologiyalar moliyaviy inklyuziyani oshirsa-da, kiberxavfsizlik 
va firibgarlik xavflarini keltirib chiqarishi mumkin. Shuningdek, 
ularning iqtisodiy barqarorlik va shaffoflikka ta’siri ham 
yoritiladi. Maqolada mobil to’lov tizimlarining afzalliklari, 
xavflari va iqtisodiy xavfsizlikka ta’siri tahlil qilinadi. Ushbu 
texnologiyalar moliyaviy inklyuziyani oshirsa-da, kiberxavfsizlik 
va firibgarlik xavflarini keltirib chiqarishi mumkin. Shuningdek, 
ularning iqtisodiy barqarorlik va shaffoflikka ta’siri ham 
yoritiladi.  

Mobil to’lov tizimlari zamonaviy iqtisodiyotda muhim ahamiyat kasb etmoqda. Ushbu tizimlar 
odamlarning moliyaviy operatsiyalarni tez va qulay amalga oshirishiga yordam bermoqda. Raqamli 
texnologiyalar rivojlanishi natijasida mobil to’lov tizimlari yanada takomillashmoqda.  
Bu tizimlar bank xizmatlaridan foydalanish imkoniyatlarini kengaytirib, iqtisodiy faollikni oshirishga 
xizmat qilmoqda. Mobil to’lov tizimlarining bir qancha afzalliklari mavjud. Ulardan biri - 
operatsiyalarning tezkorligi va qulayligidir. Foydalanuvchilar mobil to’lovlar orqali real vaqt rejimida 
pul o’tkazishlari mumkin. Shuningdek, bu tizimlar an'anaviy bank xizmatlariga nisbatan arzonroq 
bo’lib, tranzaksiya xarajatlarini kamaytirishga yordam beradi. Bundan tashqari, bank xizmatlaridan 
foydalana olmaydigan odamlar ham mobil to’lovlar orqali moliyaviy operatsiyalarni bajarish 
imkoniyatiga ega bo’ladilar. Biroq, mobil to’lov tizimlaridan foydalanishda ayrim xavflar ham mavjud. 
Eng asosiy xavflardan biri - kiberxavfsizlik tahdidlari hisoblanadi. Firibgarlik va shaxsiy 
ma'lumotlarning o’g’irlanishi mobil to’lov foydalanuvchilari uchun jiddiy muammo tug’dirishi 
mumkin. Shuningdek, texnik nosozliklar sababli tranzaksiyalar kechikishi yoki amalga oshmasligi 
ehtimoli ham mavjud. 

1-jadval. Mobil to’lovlar tranzaksiyalaridagi muamolar va ularning yechim.1 

Muammo Sababi Yechim 

To’lov kechikishi Internet nosozligi yoki server 
yuklamasi 

Barqaror internet, xizmat 
provayderiga murojaat 

Xato tranzaksiya Noto’g’ri ma’lumot kiritish To’lovni tasdiqlashdan oldin 
tekshirish 

To’lov amalga oshmagan Hisobda mablag’ 
yetishmovchiligi Hisobni oldindan to’ldirish 

Firibgarlik (fraud) Fishing yoki noma’lum xabarlar Rasmiy ilovalar, ikki bosqichli 
autentifikatsiya 

Xizmat narxi 
tushunmovchiligi 

Yashirin komissiyalar yoki 
qo’shimcha to’lovlar 

To’lov shartlarini oldindan 
tekshirish 

Tizim ishlamay qolishi Server nosozligi yoki texnik 
ishlar Xizmat yangilanishini kutish 

Xavfsizlik muammolari Noto’g’ri shaxsiy ma’lumotlarni 
taqdim etish 

Faqat rasmiy ilovalardan 
foydalanish 

 

Mobil to’lovlar tranzaksiyalarida internet nosozligi, xato ma’lumot kiritish, mablag’ yetishmovchiligi 
va firibgarlik kabi muammolar uchraydi. Bu muammolarni minimallashtirish uchun foydalanuvchilar 
to’lov ma’lumotlarini tekshirishlari, rasmiy ilovalardan foydalanishlari va xavfsizlik choralarini 
ko’rishlari lozim. Shuningdek, to’lov tizimlari foydalanuvchilarga qulay va ishonchli xizmat ko’rsatish 
uchun texnik yangilanishlarni amalga oshirishi kerak. 
Mobil to’lov tizimlaridan foydalanuvchilar turli xil kiberhujumlariga duch kelishlari mumkin. Mobil 
to’lov tizimlari iqtisodiy xavfsizlikka ham bevosita ta'sir qiladi. Markaziy banklar ushbu tizimlar orqali 
pul-kredit siyosatini yanada samarali boshqarishlari mumkin.  
Mobil to’lovlar naqd pulsiz hisob-kitoblarni ko’paytirib, iqtisodiyotda likvidlikni oshirishga yordam 
beradi. So’nggi yillarda Õzbekistonda mobil to’lovlar juda tez rivojlanmoqda. Buning sababi, 
birinchidan, internet va smartfonlarning keng tarqalishi, ikkinchidan, hukumatning raqamli iqtisodiyotni 
rivojlantirishga qaratilgan dasturlari.  
Bir vaqtlar odamlar faqat naqd pul yoki bank kartalari bilan to’lov qilar edilar. Endi esa ko’pchilik 
telefon orqali bir necha sekund ichida kommunal to’lovlarni, internet va mobil aloqa xizmatlarini, hatto 
do’konlarda ham to’lovni amalga oshirishadi.  
Mobil to’lov tizimlari orasida Payme, Click, Apelsin va Uzum kabi platformalar eng mashhurlari 
hisoblanadi. Hozirgi kunga kelib Payme, Click, Apelsin va Uzum kabi mobil to’lovlar orqali odamlar 
hozirgi kunda bir-biriga pul o’tkazishlari, komunal to’lovlarni amalga oshirish yoki do’konlarda 
bevosita telefon orqali to’lovlarni onalayn o’tkazish juda qulay bo’lib qolmoqda. 

 
1 Internet ma’lumotlaridan foydalanib muallif ishlanmasi  

1-rasm. Mobil to‘lov ilovalar bo‘yicha ulush 

Bugungi kunda Oʻzbekistonda elektron toʻlov tizimlari keng qoʻllanilmoqda. Statistik maʼlumotlarga 
koʻra, Click 42% ulush bilan yetakchilik qilmoqda, bu uning qulayligi va xizmat koʻrsatish 
tarmogʻining kengligi bilan bogʻliq. Payme 35% ulush bilan ikkinchi oʻrinda bo’lib, foydalanuvchilarga 
qulay interfeys va tezkor xizmatlar taklif etadi. Apelsin 18% ulushga ega boʻlib, bozorda oʻz o’rnini 
mustahkamlamoqda. Uzum esa 5% ko’rsatkich bilan hali kichik auditoriyaga ega, ammo rivojlanish 
imkoniyatlari mavjud. 
Hukumat ham bu sohani qo’llab-quvvatlaydi. “Raqamli O’zbekiston-2030” strategiyasi qabul 
qilinganidan beri mobil to’lovlar hajmi bir necha baravar oshdi. 2023-yil ma’lumotlariga ko’ra, 
aholining 60% dan ortig’i mobil to’lovlardan muntazam foydalanadi. Kelajakda bu soha yanada 
rivojlanishi kutilmoqda. Biometrik to’lovlar (yuz yoki barmoq izi orqali to’lash), sun’iy intellekt 
asosidagi aqlli to’lov tizimlari va hatto blokcheyn texnologiyalari ham keng qo’llanila boshlanishi 
mumkin. O’zbekistonda mobil to’lovlar endi oddiy odatga aylanmoqda va bu jarayon tobora 
tezlashmoqda. Texnologiya rivojlangan sari, pul o’tkazish va to’lov qilish yanada oson va xavfsiz 
bo’lmoqda. Mobil to’lov tizimlari yanada avtomatlashtirilgan va aqlli bo’lishi kutilmoqda. Mobil to’lov 
tizimlarining xavfsizligini ta'minlash uchun davlatlar turli qonun va me'yoriy hujjatlarni ishlab 
chiqmoqda. O’zbekistonda ham Markaziy bank tomonidan mobil to’lov xizmatlari uchun maxsus 
litsenziyalash va monitoring tizimi yo’lga qo’yilgan. Kelajak istiqbollari Mobil to’lov tizimlari o’zining 
qulayligi va xavfsizligi bilan kelajakda ham rivojlanishda davom etadi. Xalqaro integratsiya va fintech 
ekotizimining kengayishi ushbu sohaga yangi imkoniyatlar yaratmoqda. 
Avvalgi paytlarda ko’p ishlar naqd pul bilan amalga oshirilar, bu esa “soya iqtisodiyoti” degan 
muammoni keltirib chiqarardi. Endi esa, Click, Payme yoki Uzum kabi ilovalar orqali to’lov qilganda, 
har bir operatsiya raqamli iz qoldiradi. Bu davlatga soliqlarni to’g’ri yig’ishda, korrupsiyaga qarshi 
kurashishda yordam beradi. 
Yana bir muhim jihati - bank tizimimiz mustahkamlanmoqda. Ilgari ko’pchilik banklar bilan ishlashni 
istamas edi, endi esa mobil to’lovlar orqali odamlar o’z mablag’larini xavfsizroq boshqara boshladilar. 
Bu esa mamlakatimiz moliyaviy tizimini barqarorlashtirmoqda. Kichik tadbirkorlar uchun ham bu katta 
imkoniyat. Endi do’kon egalari naqd pulsiz ishlash imkoniyatiga ega bo’lishdi. Bu ularni o’g’rilik 
xavfidan himoya qilish bilan birga, soliq imtiyozlaridan foydalanishlariga ham yordam beradi. Xalqaro 

miqyosda esa, mobil to’lov tizimlarining rivojlanishi xorijiy investorlarga bizning iqtisodimiz ishonchli 
ekanligini ko’rsatadi. Bu esa yangi loyihalar va ish o’rinlarini yaratish imkoniyatini beradi. 
Mobil to’lov tizimlari zamonaviy iqtisodiyotning ajralmas qismiga aylangan bo’lib, ularning qulayligi, 
tezkorligi va moliyaviy inklyuzivlikni oshirish kabi afzalliklari katta ahamiyatga ega. Ushbu tizimlar 
orqali naqd pulsiz jamiyat sari qadam qo’yilib, iqtisodiy shaffoflik va global savdo rivojlanmoqda. 
Xulosa qilib shuni ayta olamanki mobil to’lov tizimlari kiberxavfsizlik tahdidlari, shaxsiy 
ma’lumotlarning himoyasi, texnik nosozliklar va firibgarlik xavfi kabi muammolarni ham keltirib 
chiqaradi. Shu sababli, ushbu tizimlarning barqaror ishlashi va foydalanuvchilar xavfsizligini 
ta’minlash uchun davlatlar, moliyaviy institutlar va texnologik kompaniyalar o’zaro hamkorlikda 
ishlashi lozim. 
Kelajakda mobil to’lov tizimlarining rivojlanishi texnologik innovatsiyalar, mustahkam xavfsizlik 
mexanizmlari va raqamli moliya infratuzilmasining takomillashishi bilan yanada kengayishi 
kutilmoqda. Shu bois, raqamli iqtisodiyotga integratsiyalashgan mamlakatlar ushbu texnologiyalarning 
afzalliklaridan maksimal darajada foydalanishlari va xavfsizlik choralarini kuchaytirishlari muhim 
ahamiyat kasb etadi. 

